Վրաստանի օրենք 
Բնապահպահպական պատասխանատվության մասին
(2023 թվականի օգոստոսի 1-ի դրությամբ) 
Գլուխ I
Ընդհանուր դրույթներ
Հոդված 1. Օրենքի նպատակը
Սույն օրենքի նպատակը շրջակա միջավայրին վնաս հասցնելու հետ կապված հարցերի իրավական կարգավորումն է՝ «աղտոտողը վճարում է» սկզբունքի համաձայն։
Հոդված 2. Օրենքի կարգավորման ոլորտը
Սույն օրենքը կարգավորում է շրջակա միջավայրին էական վնաս հասցնելու կանխարգելման, արդեն հասցված վնասի կամ էական վնասի մեղմացման, շրջակա միջավայրին վնասի հասցնելու դեպքում իրականացվելիք միջոցառումների (այդ թվում՝ շրջակա միջավայրին էական վնասի վերականգնման միջոցառումների իրականացմանը և շրջակա միջավայրին հասցված վնասի և էական վնասի փոխհատուցմանը) հետ կապված իրավական հարաբերությունները։ 
2․ Սույն օրենքի գործողությունը, բացառությամբ սույն հոդվածի 3-րդ կետի և սույն օրենքի 3-րդ հոդվածի, 14-րդ հոդվածի 3-րդ կետի և 28-րդ հոդվածի 1-ին–3-րդ կետերի դրույթների, չի տարածվում․
ա) շրջակա միջավայրին վնաս հասցնելու/շրջակա միջավայրին էական վնաս հասցնելու կամ շրջակա միջավայրին վնաս հասցնելու/շրջակա միջավայրին էական վնաս հասցնելու անշրջելի վնասի առկայության դեպքի վրա, որը  պայմանավորված է․
ա.ա) ֆորս-մաժորային իրավիճակով,
ա.բ) զինված հակամարտությամբ,
ա.գ) ազգային անվտանգության, ազգային պաշտպանության և(կամ) միջազգային անվտանգության հետ կապված գործողություններով,
բ) այն դեպքերի վրա, երբ անհնար է նույնականացնել այն անձին, որի անօրինական գործողությունը շրջակա միջավայրին պատճառել է վնաս կամ էական վնաս (բացառությամբ այն դեպքի, երբ կան անձին խիստ բնապահպանական պատասխանատվություն ենթարկելու հիմքեր),
գ) մասնավոր սեփականատիրոջը  վնաս պատճառելու վրա, ինչը չի բացառում այդ մասնավոր սեփականատիրոջ իրավունքը՝ Վրաստանի օրենսդրությանը համապատասխան պահանջելու վնաս պատճառող անձի կողմից պատճառված վնասի փոխհատուցում,
դ) դիֆուզ արտանետումով (մթնոլորտային օդի աղտոտվածություն, աղմուկ, թրթռում, էլեկտրամագնիսական ճառագայթում) հարուցված դեպքի վրա, 
ե) մինչև սույն օրենքի ուժի մեջ մտնելը իրականացված գործողությամբ  շրջակա միջավայրին հասցված վնասի և շրջակա միջավայրին հասցված էական վնասի վրա, 
զ) ֆիզիկական անձի (բացառությամբ «Ձեռնարկատերերի մասին» Վրաստանի օրենքով նախատեսված անհատ ձեռնարկատիրոջ) գործողությամբ շրջակա միջավայրին հասցված վնասի և շրջակա միջավայրին հասցված էական վնասի վրա, 
է) Սև ծովում նավարկող միջոցից կամ Վրաստանի տարածքով տարանցիկ բեռ տեղափոխելիս շրջակա միջավայրին հասցված վնասի և շրջակա միջավայրին հասցված էական վնասի վրա, 
ը) օգտակար հանածոներին հասցված  վնասի և  էական վնասի վրա, 
թ) միջուկային և ճառագայթային գործունեության հետևանքով շրջակա միջավայրին հասցված վնասի և շրջակա միջավայրին հասցված էական վնասի վրա։
3. Եթե անձի անօրինական գործողությամբ շրջակա միջավայրին վնաս է հասցվել, սակայն շրջակա միջավայրին հասցված վնասի մակարդակը չի համապատասխանում սույն օրենքի №1 հավելվածով («Էական վնասը սահմանող չափանիշներ») սահմանված չափանիշներին, ինչպես նաև սույն հոդվածի 2-րդ կետի «զ»-«ը» ենթակետերով նախատեսված դեպքերում անձը պարտավոր է փոխհատուցել շրջակա միջավայրին հասցված վնասը/շրջակա միջավայրին հասցված էական վնասը դրամական արտահայտությամբ։ Շրջակա միջավայրին հասցված վնասի/շրջակա միջավայրին հասցված էական վնասի դրամական հատուցման կարգը ենթաօրենսդրական նորմատիվ ակտով սահմանում է Վրաստանի կառավարությունը։
4. Սույն օրենքի գործողությունը տարածվում է այն դեպքի վրա, որը  կարգավորում է Վրաստանի միջազգային պայմանագիրը, եթե նույն միջազգային պայմանագրով այլ բան նախատեսված չէ։ 
5. Սույն օրենքի գործողությունը չի տարածվում «Թբիլիսի քաղաքի և հարակից տարածքի սահմաններում կանաչ տնկարկների և պետական ​​անտառների առանձնահատուկ պաշտպանության մասին» Վրաստանի օրենքով կարգավորված, կանաչ տնկարկների վնասման, ոչնչացման և արմատախիլ անելու, ինչպես նաև դրանց դիտավորությամբ վնասման և ոչնչացման հետևանքով շրջակա միջավայրին պատճառված վնասի/շրջակա միջավայրին պատճառված էական վնասի փոխհատուցման կարգի և չափի հետ կապված հարցերի վրա։
6. Սույն օրենքով նախատեսված պետական ​​կառավարումը, կարգավորումը և վերահսկողությունը, որոնք կապված են «Նավթի և գազի մասին» Վրաստանի օրենքով կարգավորվող գործունեության հետ, նույն օրենքի սկզբունքներին համապատասխան իրականացնում է Վրաստանի էկոնոմիկայի և կայուն զարգացման նախարարության համակարգում գործող հանրային իրավունքի իրավաբանական անձը՝ Նավթի և գազի Պետական գործակալությունը։ 
Հոդված 3. Տերմինների սահմանումը
Սույն օրենքում օգտագործված տերմիններն ունեն հետևյալ իմաստները՝
ա) Շրջակա միջավայր – բնական շրջակա միջավայրի և մարդու կողմից ձևափոխված (մշակութային) շրջակա միջավայրի ամբողջություն, որը ներառում է փոխկապակցված կենդանի և  անկենդան, պահպանված և մարդու կողմից ձևափոխված բնական տարրերը, բնական և մարդածին լանդշաֆտները։
բ) Մարդու կողմից փոփոխված (մշակութային) միջավայր – շրջակա միջավայրի մի մաս, որը ներառում է մարդու կողմից ձևափոխված բնական միջավայրը, փոփոխված և խառը էկոհամակարգերը, փոխադարձ կախվածության մեջ գտնվող փոփոխված բնական տարրերը և դրանց կողմից ձևավորված մարդածին լանդշաֆտները։
գ) Շրջակա միջավայրին հասցված վնաս (այսուհետ՝ վնաս) – արդյունաբերական վթարով և(կամ) անձի կողմից կատարված անօրինական գործողությամբ հարուցված շրջակա միջավայրի վրա բացասական ազդեցություն։ Վնաս չի համարվի շրջակա միջավայրի վրա այնպիսի բացասական ազդեցությունը, որը նախապես էր սահմանված, ինչպես նաև, տվյալ գործողության համար իրավազոր մարմինը տրամադրել էր Վրաստանի օրենսդրությամբ նախատեսված, համապատասխան իրավունք շնորհող փաստաթուղթ կամ համաձայնություն։ 
դ) Արդյունաբերական վթար – պայթյուն, հրդեհ կամ վտանգավոր նյութի (նյութերի) արտահոսք, որը հարուցված է օբյեկտում տեխնոլոգիական (արտադրական) գործընթացների անվերահսկելի զարգացմամբ և որը հանկարծակի, լուրջ սպառնալիք է ներկայացնում մարդու կյանքի, առողջության և(կամ) շրջակա միջավայրի համար՝ ինչպես օբյեկտի ներսում, այնպես էլ դրանից դուրս։
ե) Ֆորսմաժորային իրավիճակ՝ անհաղթահարելի ուժ – որոշակի տարածքում տեղի ունեցած տարերային աղետ (երկրաշարժ, սողանք, ջրհեղեղ կամ այլ նմանատիպ երևույթ), բնական աղետով հարուցված ճգնաժամային իրավիճակ։
զ) Շրջակա միջավայրին պատճառված էական վնաս (այսուհետ՝ էական վնաս) – վնաս, որը շրջակա միջավայրին պատճառելու դեպքում շրջակա միջավայրի վնասման մակարդակը համապատասխանում է սույն օրենքի №1 հավելվածով («Էական վնասը սահմանող չափանիշներ») սահմանված չափանիշներին։  Էական վնասի համար դրամական հատուցման դեպքում էական վնասի չափը որոշվում է սույն օրենքի 2-րդ հոդվածի 3-րդ կետով նախատեսված Վրաստանի կառավարության ենթաօրենսդրական նորմատիվ ակտով։  
է) Վնաս հասցնելու անմիջական սպառնալիք – բավարար հավանականություն, որ մոտ ապագայում շրջակա միջավայրին վնաս կպատճառվի։
ը) Խիստ բնապահպանական պատասխանատվություն – պատասխանատվություն, որը դրվում է գործունեություն իրականացնող անձի վրա՝ անկախ նրա մեղքից, եթե սույն օրենքի №1 հավելվածով («Էական վնասը սահմանող չափանիշներ») նախատեսված էական վնասը առաջացել է նույն օրենքի №2 հավելվածով («Շրջակա միջավայրի համար  հատկապես վտանգավոր գործունեություններ») նախատեսված գործունեության իրականացմամբ կամ այդ գործունեությունից բխող պարտավորության չկատարմամբ։ Տվյալ դեպքում, սույն ենթակետով նախատեսված անձին խիստ բնապահպանական պատասխանատվություն նշանակելու համար անհրաժեշտ չէ ապացուցել նրա մեղավորությունը։
թ) Փոխհատուցման վերականգնողական միջոցառում – էական վնաս հասցնելու դեպքում ձեռնարկվող ցանկացած գործողություն, որի նպատակն է փոխհատուցել բնական ռեսուրսների և(կամ) ծառայությունների միջանկյալ կորուստները, որոնք տեղի են ունենում էական վնասի առաջացումից մինչև վերականգնողական միջոցառումների լիարժեք ազդեցության հասնելը։
ժ) Բնապահպանական ծրագիր − Վրաստանի բյուջետային օրենսգրքի 452 հոդվածով սահմանված բնապահպանական ծրագիր  շրջակա միջավայրին վնաս հասցնելը կանխելու, վնասված շրջակա միջավայրի վիճակը վերականգնելու, շրջակա միջավայրի վիճակը բարելավելու և շրջակա միջավայրի հետազոտություն անցկացնելու միջոցառումների ֆինանսավորման համար։
ժա) Բնապահպանական ծրագրի հանձնաժողով – հանձնաժողով, որը ստեղծվում է Վրաստանի կառավարության որոշմամբ և ապահովում է բնապահպանական ծրագրում կուտակված գումարների շրջանակներում բնապահպանական միջոցառումների իրականացման մասին հանձնարարականների և սույն օրենքով նախատեսված այլ առաջարկությունների  մշակում։
ժբ) Անձ − ֆիզիկական կամ իրավաբանական անձ, վարչական մարմին կամ այլ կազմակերպչական կազմավորում։
ժգ) Հետաքրքրված անձ − Վրաստանի ընդհանուր վարչական օրենսգրքով նախատեսված հետաքրքրված կողմ (այդ թվում, բնապահպանական հասարակական կազմակերպություն)։
ժդ) Նախարարություն − Վրաստանի շրջակա միջավայրի պահպանության և գյուղատնտեսության նախարարություն։
ժե) Նախարար − Վրաստանի շրջակա միջավայրի պահպանության և գյուղատնտեսության նախարար։
ժզ) Գործակալություն − Նախարարության համակարգում ընդգրկված հանրային իրավունքի իրավաբանական անձ՝ Շրջակա միջավայրի ազգային գործակալություն։
ժէ) Դեպարտամենտ − Նախարարության պետական ​​ենթագերատեսչային հաստատություն՝ Բնապահպանական վերահսկողության դեպարտամենտ։
ժը) Բազիսային վիճակ – շրջակա միջավայրին վնաս/էական վնաս հասցնելու պահին բնական ռեսուրսների և(կամ) ծառայությունների վիճակը, որը գոյություն կունենար, եթե վնասը/էական վնասը տեղի չունենար, և որը գնահատվում է լավագույն հասանելի տեղեկության հիման վրա։
ժթ) Շրջակա միջավայրի վերականգնում նախնական (մինչև վնասը եղած) վիճակի – վնասված բնական ռեսուրսների և(կամ) ծառայությունների վերականգնումը նախնական վիճակի՝ էական վնասը վերացնելու ցանկացած միջոցառման միջոցով։

ի) Շրջակա միջավայրի վերականգնում նախնական (վնասից առաջ) վիճակին մոտ վիճակի – վնասված բնական ռեսուրսների և(կամ) ծառայությունների վերականգնումը նախնական վիճակին մոտ վիճակի՝ էական վնասը վերացնելու ցանկացած միջոցառմամբ։
իա) Էական վնասը վերացնելու փոխհատուցող/պատշաճ միջոցառումներ – միջոցառումների ամբողջություն, որոնք ապահովում են վնասված տարածքին հարակից կամ այլ տարածքում վնասվածի նման բնական ռեսուրսների և(կամ) ծառայությունների ստեղծում։
Գլուխ II
Հիմնական դրույթներ
Հոդված 4. Էական վնասի կանխարգելում/մեղմացում
1. Էական վնաս հասցնելու անխուսափելի սպառնալիքի առաջացման պես գործունեություն իրականացնող անձը պարտավոր է.
ա) ձեռնարկել բոլոր անհրաժեշտ միջոցառումները էական վնասը կանխելու/մեղմացնելու համար,
բ) այդ սպառնալիքի մասին Նախարարության հեռախոսային թեժ գծի միջոցով, Վրաստանի օրենսդրությամբ սահմանված կարգով, անհապաղ տեղեկացնել Դեպարտամենտին, եթե, չնայած նշված անձի կողմից սույն կետի «ա» ենթակետով նախատեսված բոլոր անհրաժեշտ միջոցառումների իրականացմանը, էական վնաս հասցնելու անխուսափելի սպառնալիքը չի վերացվել։
2. Դեպարտամենտն իրավազոր է գործունեություն իրականացնող անձից պահանջել էական վնաս հասցնելու անխուսափելի վտանգի վերաբերյալ տեղեկատվության (ներառյալ ցանկացած անձի կողմից իրեն ներկայացված տեղեկատվությունը) հիման վրա այս վտանգի հետ կապված ցանկացած տեղեկատվություն։
3. Եթե սույն հոդվածի 1-ին և 2-րդ կետերով նախատեսված դեպքերում հաստատվում է էական վնաս հասցնելու անխուսափելի վտանգի գոյությունը, Դեպարտամենտն իրավազոր է․ 
ա) պահանջել գործունեություն իրականացնող անձից ձեռնարկել անհրաժեշտ միջոցառումներ էական վնասը կանխելու/մեղմացնելու համար,
բ) հանձնարարականներ տալ էական վնասը կանխելու/չեզոքացնելու համար անհրաժեշտ միջոցառումների իրականացման վերաբերյալ։
4. Գործունեություն իրականացնող անձը վարչական պատասխանատվության է ենթարկվում սույն հոդվածի 3-րդ կետի «ա» ենթակետով նախատեսված միջոցառումները չկատարելու համար։
5. Էական վնասը կանխելու/մեղմացնելու համար անհրաժեշտ միջոցառումների իրականացման նկատմամբ հսկողություն է իրականացնում Դեպարտամենտը։
6. Եթե գործունեություն իրականացնող սուբյետը չի կատարում սույն հոդվածի 1-ին կետի «ա» ենթակետով և նույն հոդվածի 3-րդ կետի «ա» և «բ» ենթակետերով նախատեսված պարտավորությունները, Դեպարտամենտն իրավազոր է դիմել Բնապահպանական ծրագրի հանձնաժողովին՝ կապված անհրաժեշտ միջոցառումների իրականացման հետ։
7. Գործունեության սուբյեկտը պարտավոր է հատուցել Բնապահպանական ծրագրից սույն հոդվածի 6-րդ կետով նախատեսված միջոցառումների իրականացման համար կատարված ծախսերը։ Նշված ծախսերի համար վճարվելիք գումարը պետք է ուղղվի Վրաստանի պետական ​​բյուջե՝ պետական ​​գանձարանի միասնական հաշվին։
Հոդված 5. Վնասի/էական վնասի պատճառման ժամանակ ձեռնարկվելիք միջոցառումներ
1. Վնասի/էական վնասի պատճառման համար պատասխանատու անձը պարտավոր է.
ա) էական վնասի պատճառման մասին Նախարարության հեռախոսային թեժ գծի միջոցով  անհապաղ  Դեպարտամենտին տրամադրել համապատասխան տեղեկությունը,
բ) իրականացնել վնասի/էական վնասի տարածումը կանխելու և(կամ) մեղմելու համար անհրաժեշտ միջոցառումներ, ձեռնարկել  բոլոր հնարավոր քայլերը՝ համապատասխան աղտոտիչները և(կամ) վնաս/էական վնաս պատճառող այլ գործոններ  անհապաղ վերահսկելու, զսպելու, հեռացնելու կամ այլ կերպ կառավարելու նպատակով՝ հետագա վնասը/էական վնասը կամ մարդու առողջության վրա բացասական ազդեցությունը կամ շրջակա միջավայրի հետագա վատթարացումը նվազեցնելու կամ վերացնելու համար,
գ) հատուցել վնասը/էական վնասը՝ սույն օրենքի 2-րդ հոդվածի 3-րդ կետով նախատեսված  Վրաստանի կառավարության ենթաօրենսդրական նորմատիվ ակտով սահմանված կարգով, իսկ նույն օրենքի էիվ 1 հավելված  («Էական վնասը սահմանող չափանիշներ») նախատեսված էական վնասի պատճառման դեպքում՝ իրականացնելով վնասը շտկելու վերականգնողական միջոցառումներ,
դ) սեփական միջոցներով և պատասխանատվությամբ իրականացնել էական վնասի վերականգնման միջոցառումներ,
ե) հատուցել սույն օրենքի 8-րդ հոդվածի 9-րդ կետով, 9-րդ հոդվածի 6-րդ կետով և 11-րդ հոդվածի 5-րդ կետով նախատեսված ծախսերը,
զ) էական վնասի վերականգնման միջոցառումների սահմանված կարգով համաձայնեցումից հետո 30 օրացուցային օրվա ընթացքում Վրաստանի պետական ​​բյուջե, պետական ​​գանձարանի միասնական հաշվին փոխանցել էական վնասի վերականգնման միջոցառումների պլանի  նախահաշվով որոշված ​​միջոցառումների ընդհանուր արժեքի 2%-ը կամ այս ենթակետով նախատեսված գումարը, որը համամասնորեն բաշխվում է էական վնասի վերականգնման պլանի իրականացման ընդհանուր ժամանակահատվածի վրա, այն ամեն ամիս ուղղելով վերը նշված հաշվին։
2. Դեպարտամենտն իրավազոր է վնասի/էական վնասի պատճառման համար պատասխանատու անձից․
ա) պահանջել վնասի/էական վնասի մասին տեղեկություններ,
բ) պահանջել սույն հոդվածի 1-ին կետի «բ» ենթակետով նախատեսված միջոցառումների իրականացում և(կամ) նրան սահմանել իրականացվող պարտադիր միջոցառումները,
գ) պահանջել էական վնասի վերականգնման միջոցառումների իրականացում սույն օրենքի 7-րդ հոդվածի համաձայն,
դ) տալ համապատասխան հանձնարարականներ իրականացվող միջոցառումների վերաբերյալ։
3. Սույն հոդվածի 1-ին կետի «ե» և «զ» ենթակետերով նախատեսված գումարները փոխանցվում են Վրաստանի պետական ​​բյուջե՝ պետական ​​գանձարանի միասնական հաշվին։
Հոդված 6. Դեպարտամենտի կողմից վնասի գնահատումը և որոշումների կայացումը
1. Դեպարտամենտը յուրաքանչյուր կոնկրետ դեպքում գնահատում է, թե արդյոք վնաս է պատճառվել շրջակա միջավայրին, թե էական վնաս։
2. Էական վնասը սահմանող  չափանիշները սահմանված են սույն օրենքի թիվ 1 հավելվածով («Էական վնասը սահմանող չափանիշներ»):
3. Դեպարտամենտն իրավազոր է սույն հոդվածի 1-ին կետով նախատեսված գնահատումն իրականացնելիս հրավիրել փորձագետների կամ գնել համապատասխան փորձագիտական ​​ծառայություն։ Նշված գնահատման գործընթացին մասնակցող փորձագետների վրա տարածվում են Վրաստանի ընդհանուր վարչական օրենսգրքի 92-րդ հոդվածով նախատեսված վարչական վարույթներին մասնակցելու անթույլատրելիության հիմքերը։
4. Դեպարտամենտը էական վնասի առկայության մասին որոշում է կայացնում ոչ ուշ, քան վնասը հայտնաբերելուց հետո 120 օրացուցային օրվա ընթացքում։ Անհրաժեշտության դեպքում Դեպարտամենտն ապահովում է շահագրգիռ վարչական մարմինների մասնակցությունը այս որոշման կայացման գործընթացին։ Գերատեսչության կողմից էական վնասի առկայության վերաբերյալ որոշման բողոքարկումը չի կասեցնում դրա գործողությունը։
5. Սույն հոդվածի 4-րդ կետով նախատեսված որոշումը կայացնելուց հետո Դեպարտամենտը որոշում է կայացնում անձին նույն հոդվածի 6-րդ կետի համաձայն բնապահպանական պատասխանատվություն ենթարկելու կամ 7-րդ կետի համաձայն անձին խիստ բնապահպանական պատասխանատվության ենթարկելու մասին։ Այս որոշման բողոքարկումը չի կասեցնում դրա գործողությունը։
6. Անձը բնապահպանական պատասխանատվության է ենթարկվում  էական վնաս պատճառող արարք կատարելու համար պատասխանատվություն ենթարկելու մասին որոշումն օրինական ուժի մեջ մտնելուց հետո, բացառությամբ սույն հոդվածի 7-րդ կետով նախատեսված դեպքի։
7. Եթե էական վնասը պատճառվել է սույն օրենքի թիվ 2 հավելվածով («Շրջակա միջավայրի համար հատկապես վտանգավոր գործունեություններ») նախատեսված գործունեության շրջանակներում, այս գործունեությունն իրականացնող անձին կնշանակվի խիստ բնապահպանական պատասխանատվություն, Դեպարտամենտի կողմից սույն հոդվածի 4-րդ կետով նախատեսված էական վնասի առկայության մասին որոշումն ընդունելու հետ մեկտեղ։  
8. Եթե էական վնաս հասցնելու համար պատասխանատու են մի քանի անձինք, նրանք կրում են համատեղ պատասխանատվություն։
Հոդված 7. Էական վնասի վերականգնման միջոցառումներ
1. Էական վնաս հասցնելու համար պատասխանատու անձին  բնապահպանական պատասխանատվություն կամ խիստ բնապահպանական պատասխանատվություն նշանակելը ենթադրում է, որ այդ անձը պարտավոր է իրականացնել էական վնասի վերականգնման միջոցառումներ։ Դրանք իրականացնելիս անհրաժեշտ է պահպանել հետևյալ հաջորդականությունը՝
ա) շրջակա միջավայրի վերականգնումը սկզբնական վիճակին (վնաս հասցնելուց առաջ),
բ) շրջակա միջավայրի վերականգնումը սկզբնական վիճակին մոտ վիճակին (վնաս հասցնելուց առաջ).
գ) վնասված տարածքին հարակից կամ այլ տարածքում էական վնասի վերականգնման համար փոխհատուցող/համարժեք միջոցառումների իրականացում։
2. Էական վնաս հասցնելու համար պատասխանատու անձը պարտավոր է իրականացնել սույն հոդվածի 1-ին կետով նախատեսված համապատասխան միջոցառումները՝ սահմանված կարգով՝ իր կողմից մշակված և Գործակալության հետ համաձայնեցված էական վնասի վերականգնման միջոցառումների ծրագրին համապատասխան։ Այս ծրագիրը պետք է ներառի նաև փոխհատուցող վերականգնողական միջոցառումներ։
3. Էական վնաս հասցնելու համար պատասխանատու անձը  սույն հոդվածով նախատեսված էական վնասի վերականգնման միջոցառումների ծրագիրը կազմում և էական վնասի վերականգնման միջոցառումները իրականացնում է իր սեփական միջոցներով և պատասխանատվությամբ։
4. Էական վնաս հասցնելու համար պատասխանատու անձի կողմից էական վնասի վերականգնման միջոցառումները սահմանելու չափանիշները և էական վնասի վերականգնման միջոցառումների ծրագիր կազմելու կարգը ենթաօրենսդրական նորմատիվ ակտով հաստատում է Վրաստանի կառավարությունը։
Հոդված 8. Էական վնասի վերականգնման միջոցառումների սահմանումը
1. Էական վնասի վերականգնման միջոցառումները սահմանելիս սկզբից պետք է սահմանվի, թե արդյոք հնարավոր է վերականգնել վնասված շրջակա միջավայրը իր սկզբնական (վնաս հասցնելուց առաջ եղած) վիճակին։
2. Եթե վնասված շրջակա միջավայրը ողջամիտ ժամկետում կարող է վերականգնվել իր սկզբնական վիճակին (վնաս հասցնելուց առաջ եղած), և նշվածը չի պահանջում անհամաչափ ծախսեր, էական վնաս հասցնելու համար պատասխանատու անձը պարտավոր է վերականգնել շրջակա միջավայրը իր սկզբնական վիճակին (վնաս հասցնելուց առաջ եղած)։
3. Եթե պարզվում է, որ վնասված շրջակա միջավայրի վերականգնումը իր սկզբնական (վնաս հասցնելուց առաջ եղած) վիճակին անհնար է, կամ որ դա չի կարող իրականացվել ողջամիտ ժամկետում կամ պահանջում է անհամաչափ ծախսեր, էական վնաս հասցնելու համար պատասխանատու անձը պարտավոր է վերականգնել շրջակա միջավայրը իր սկզբնական վիճակին մոտ վիճակին (վնասի պատճառումից առաջ եղած վիճակը)։
4. Եթե պարզվում է, որ վնասված շրջակա միջավայրի վերականգնումը իր սկզբնական (վնաս հասցնելուց առաջ եղած) վիճակին մոտ վիճակին անհնար է, կամ դա չի կարող իրականացվել ողջամիտ ժամկետում կամ պահանջում է անհամաչափ ծախսեր, էական վնաս հասցնելու համար պատասխանատու անձին նշանակվում է   վնասված տարածքին հարակից կամ այլ տարածքում էական վնասը վերացնելու համար փոխհատուցող/համարժեք միջոցառումների իրականացում։ 
5. Եթե վնասված շրջակա միջավայրի վերականգնումը իր սկզբնական (վնաս հասցնելուց առաջ եղած) վիճակին կամ իր սկզբնական (վնաս հասցնելուց առաջ եղած) վիճակին մոտ վիճակին հնարավոր է, ապա էական վնաս հասցնելու համար պատասխանատու անձը պարտավոր է՝
ա) սույն հոդվածի 6-րդ հոդվածի 5-րդ կետով նախատեսված որոշման ընդունումից հետո ոչ ուշ, քան 60 օրացուցային օրվա ընթացքում Գործակալությանը գրավոր տեղեկություն ներկայացնել սույն օրենքի 2-րդ կամ 3-րդ կետերով նախատեսված համապատասխան միջոցառումը իրականացնելու հնարավորության մասին, 
բ) սույն օրենքի 6-րդ հոդվածի 5-րդ կետով նախատեսված որոշման ընդունումից հետո ոչ ուշ, քան 180 օրացուցային օրվա ընթացքում Գործակալությանը ներկայացնել սույն հոդվածին համապատասխան էական վնասի վերականգնման միջոցառումների նախագիծ (նրանում պետք է նշված լինի միջոցառումների ցանկը և դրանց իրականացման ժամկետները): Էական վնասի վերականգնման միջոցառումների նախագծին պետք է կցվի նախագծի նախահաշիվը, որը հաստատվել է աուդիտորի/աուդիտորական ընկերության կողմից:
6. Էական վնասի վերականգնման միջոցառումների պլանի նախագիծը պետք է նաև ներառի սույն հոդվածի 1-ին–3-րդ կետերով նախատեսված հանգամանքների նույն կետերով սահմանված հերթականության հիմնավորումը:
7. Սույն հոդվածի 4-րդ կետով նախատեսված դեպքում, էական վնաս հասցնելու համար պատասխանատու անձը պարտավոր է, սույն օրենքի 6-րդ հոդվածի 5-րդ կետով սահմանված  որոշումը Դեպարտամենտի կողմից կայացնելուց հետո ոչ ուշ, քան 60 օրացուցային օրվա ընթացքում Գործակալություն ներկայացնել սույն հոդվածի 1-ին–3-րդ կետերով նախատեսված միջոցառումների իրականացման անհնարինության հիմնավորում, որը ենթադրում է վնասված տարածքին հարակից կամ այլ տարածքում էական վնասը վերացնելու համար փոխհատուցող/համարժեք միջոցառումներ իրականացնելու անհրաժեշտություն։

8. Սույն հոդվածի 5-րդ, 6-րդ կամ 7-րդ կետով նախատեսված պարտավորությունը չկատարելու համար էական վնաս հասցնելու համար պատասխանատու անձին վարչական պատասխանատվություն է նշանակվում Վրաստանի օրենսդրությամբ սահմանված կարգով։ Միևնույն ժամանակ, եթե էական վնաս հասցնելու համար պատասխանատու անձը, չնայած վարչական պատասխանատվության ենթարկվելուն, չի կատարում սույն հոդվածի 5-րդ կետի «բ» ենթակետով կամ սույն հոդվածի 6-րդ կամ 7-րդ կետով նախատեսված պարտավորությունը, Դեպարտամենտն իրավազոր է դիմել Բնապահպանական ծրագրի հանձնաժողովին՝ կապված էական վնասի վերականգնման միջոցառումների ծրագիր մշակելու հետ։
9. Բնապահպանական ծրագրի հանձնաժողովը սահմանված կարգով մշակում է հանձնարարական՝ էական վնասի վերականգնման միջոցառումների պլան մշակելու համար պատասխանատու մարմնի և բնապահպանական ծրագրում առկա գումարների/հատկացումների սահմաններում այդ միջոցառումների համար համապատասխան ֆինանսավորումը սահմանելու վերաբերյալ։ Բնապահպանական ծրագրի հանձնաժողովի վերոնշյալ հանձնարարականը ներկայացվում է Նախարարություն, որը վերջնական որոշում է կայացնում էական վնասի վերականգնման միջոցառումների պլան մշակելու համար պատասխանատու մարմին և այդ միջոցառումների համար համապատասխան ֆինանսավորում  սահմանելու վերաբերյալ։
10. Որպես էական վնասի վերականգնման միջոցառումների ծրագիր մշակելու համար պատասխանատու մարմին կարող է սահմանվել Նախարարության համակարգում ըդնդգրկված որևէ հաստատություն, բացառությամբ Գերատեսչության։
Հոդված 9. Վնասված տարածքին հարակից կամ այլ տարածքում իրականացվելիք էական վնասը վերականգնելու փոխհատուցողական/համարժեք միջոցառումների սահմանումը
1. Վնասված տարածքին հարակից կամ այլ տարածքում իրականացվելիք էական վնասը վերականգնելու փոխհատուցողական/համարժեք միջոցառումները սահմանելու համար նախարարի անհատական ​​վարչաիրավական ակտով ստեղծվում է էական վնասը վերականգնելու  տարածքին հարակից կամ այլ տարածքում իրականացվելիք փոխհատուցողական/համարժեք միջոցառումները որոշող հանձնաժողով (այսուհետ՝ փոխհատուցողական/համարժեք միջոցառումների հանձնաժողով):
2. Գործակալությունը սույն օրենքի 8-րդ հոդվածի 7-րդ կետում նախատեսված հիմնավորումը քննարկում է դրա ներկայացումից հետո 30 օրացուցային օրվա ընթացքում: Եթե Գործակալությունը համաձայն է վերը նշված հիմնավորման հետ, այն ներկայացնում է Փոխհատուցման և վերականգնման միջոցառումների հանձնաժողովին, որը որոշում է վնասված տարածքին հարակից կամ այլ տարածքում իրականացվող փոխհատուցման/համարժեք միջոցառումները՝ էական վնասը վերականգնելու համար:
3. Գործակալությունը վերականգնման միջոցառումների հանձնաժողովի կողմից սահմանված վնասված տարածքին հարակից կամ այլ տարածքում իրականացվելիք էական վնասը վերականգնելու փոխհատուցման/համարժեք միջոցառումների վերաբերյալ տեղեկությունը ներկայացնում է էական վնաս հասցնելու համար պատասխանատու անձին: Նշված անձը պարտավոր է ներկայացնելու օրվանից 180 օրացուցային օրվա ընթացքում Գործակալության հաստատմանը ներկայացնել փոխհատուցման և վերականգնման միջոցառումների նախագիծ (նշելով միջոցառումների ցանկը և դրանց իրականացման ժամկետները): Էական վնասի վերականգնման միջոցառումների նախագծին պետք է կցվի աուդիտորի/աուդիտորական ընկերության կողմից հաստատված նշված նախագծի նախահաշիվը։  
4. Եթե Գործակալությունը չի համաձայնվում սույն հոդվածի 2-րդ կետով նախատեսված հիմնավորման հետ, համապատասխան բացասական եզրակացությունը փոխանցվում է էական վնաս հասցնելու համար պատասխանատու անձին: Նշված անձը պարտավոր է Գործակալությանը ներկայացնել էական վնասի վերականգնման միջոցառումների նախագիծ՝ սույն օրենքի 8-րդ հոդվածի 5-րդ կետի «բ» ենթակետով և 6-րդ կետով սահմանված ժամկետում և սահմանված պահանջների պահպանմամբ։
5. Սույն հոդվածի 3-րդ կամ 4-րդ կետով նախատեսված պարտավորությունը չկատարելու համար էական վնաս հասցնելու համար պատասխանատու անձը ենթարկվում է վարչական պատասխանատվության՝ Վրաստանի օրենսդրությամբ սահմանված կարգով։ Միևնույն ժամանակ, եթե էական վնաս հասցնելու համար պատասխանատու անձը, չնայած նրա նկատմամբ վարչական պատասխանատվության կիրառմանը, չի կատարում նշված պարտավորությունը, Գերատեսչությունն իրավազոր է էական վնասի վերականգնման միջոցառումների ծրագիր մշակելու հետ կապված դիմելու Բնապահպանական ծրագրի հանձնաժողովին։
6. Բնապահպանական ծրագրում  համապատասխան գումարների առկայության դեպքում, Բնապահպանական ծրագրի հանձնաժողովը, սահմանված կարգով, մշակում է հանձնարարական՝ էական վնասի վերականգնման միջոցառումների ծրագիր մշակելու և այդ մարմնին համապատասխան ֆինանսավորում հատկացնելու համար պատասխանատու մարմինը որոշելու վերաբերյալ։ Բնապահպանական ծրագրի հանձնաժողովի նշված հանձնարարականը ներկայացվում է Նախարարություն, որը վերջնական որոշում է կայացնում էական վնասի վերականգնման միջոցառումների ծրագիր մշակելու համար պատասխանատու մարմինը որոշելու և այդ մարմնին համապատասխան ֆինանսավորում հատկացնելու վերաբերյալ։
7. Զգալի վնասի վերականգնման միջոցառումների ծրագիր մշակելու համար պատասխանատու մարմին կարող է սահմանվել Նախարարության համակարգում ընդգրկված  հաստատություն, բացառությամբ Դեպարտամենտի։
8. Փոխհատուցողական միջոցառումների հանձնաժողովի կազմը սահմանվում է, և հարցը այս հանձնաժողովի կողմից քննարկելու և որոշում կայացնելու կարգը սահմանվում է նշված հանձնաժողովի կանոնակարգով, որը ենթաօրենսդրական նորմատիվ ակտով  հաստատում է նախարարը։ 
9. Վնասված տարածքի հարակից կամ այլ տարածքում իրականացվող փոխհատուցողական/համարժեք միջոցառումների ընտրության կարգը ենթաօրենսդրական նորմատիվ ակտով սահմանում է Վրաստանի կառավարությունը։

Հոդված 10. Էական վնաս հասցնելու ժամանակ էական վնասի վերականգնման միջոցառումների սահմանմանը շահագրգիռ կողմերի մասնակցությունը 
1․ Էական վնաս հասցնելիս էական վնասը վերականգնելու միջոցառումների սահմանմանը շահագրգիռ կողմերի մասնակցությունն ապահովելու համար, Գործակալությունը էական վնասի վերականգնման միջոցառումների նախագծի պլանը դրա ներկայացումից հետո 5 օրացուցային օրվա ընթացքում տեղադրում է իր պաշտոնական կայքում։
2. Շահագրգիռ կողմերն իրավունք ունեն էական վնասի վերականգնման միջոցառումների նախագծի պլանը Գործակալության պաշտոնական կայքում հրապարակվելուց հետո 20 օրացուցային օրվա ընթացքում այս կայքում տեղադրել և(կամ) Գործակալությանը նյութապես ներկայացնել իրենց կարծիքները/մեկնաբանությունները նախագծի վերաբերյալ։ Գործակալությունը 10 օրացուցային օրվա ընթացքում քննարկում է շահագրգիռ անձանց կարծիքները/դիտողությունները և, անհրաժեշտության դեպքում, ուղարկում է դրանք էական վնաս հասցնելու համար պատասխանատու անձին՝ այդ կարծիքները/դիտողությունները էական վնասի վերականգնման միջոցառումների պլանի նախագծում նախատեսելու համար։
3. Էական վնաս հասցնելու համար պատասխանատու անձը պարտավոր է շահագրգիռ անձանց կարծիքները/դիտողությունները ստանալուց հետո 45 օրացուցային օրվա ընթացքում Գործակալության հաստատմանը ներկայացնել այդ կարծիքների/դիտողությունների նախատեսմամբ վերամշակված էական վնասի վերականգնման միջոցառումների վերջնական պլանը։ 
4. Եթե էական վնաս հասցնելու համար պատասխանատու անձը չի նախատեսի շահագրգիռ կողմերի կարծիքները/դիտողությունները էական վնասի վերականգնման միջոցառումների պլանի նախագծի վերաբերյալ, նա պարտավոր է մինչև սույն հոդվածի 3-րդ կետով նախատեսված ժամկետը լրանալը  Գործակալությանը ներկայացնել վերոնշյալ կարծիքների/դիտողությունների նախատեսումը մերժելու  հիմնավորումը։ Այդ հիմնավորումը տեղադրվում է Գործակալության պաշտոնական կայքում։
5. Սույն օրենքի 8-րդ հոդվածի 9-րդ կետով կամ 9-րդ հոդվածի 6-րդ կետով նախատեսված դեպքում սույն հոդվածի 3-րդ կետով նախատեսված պարտավորության կատարումը ապահովում է էական վնասի վերականգնման միջոցառումների պլանի մշակման համար պատասխանատու մարմինը։
Հոդված 11. Էական վնասի վերականգնման միջոցառումների պլանի համաձայնեցումը   Գործակալության հետ և դրանում փոփոխությունների կատարումը
1. Գործակալությունը զգալի վնասի վերականգնման միջոցառումների պլանը քննարկում է և համաձայնեցնում է՝ այն իրեն ներկայացնելու օրվանից 120 օրացուցային օրվա ընթացքում: Էական վնաս հասցնելու համար պատասխանատու անձը պարտավոր է իրականացնել Գործակալության հետ համաձայնեցված էական վնասի վերականգնման միջոցառումների պլանը:
2. Էական վնաս հասցնելու համար պատասխանատու անձը իրավազոր է դիմել Գործակալությանը միջնորդությամբ էական վնասի վերականգնման միջոցառումների պլանով նախատեսված միջոցառումը մեկ այլ միջոցառմամբ փոխարինելու վերաբերյալ: Այս միջնորդությունը պետք է ներառի հիմնավորում, որ Գործակալության հետ համաձայնեցված էական վնասի վերականգնման միջոցառումների պլանով նախատեսված միջոցառումը չի կարող ապահովել էական  վնասի վերականգնում,  և(կամ) այս միջոցառումը այլ միջոցառմամբ փոխարինումը էական վնասը վերականգնելու համար պարտադիր և արդյունավետ է, կամ  առաջացել է ֆորսմաժորային իրավիճակ, որը պահանջում է էական վնասի վերականգնման միջոցառումների պլանում փոփոխությունների կատարում: 
3. Էական վնասի վերականգնման միջոցառումների պլանով նախատեսված միջոցառումը մեկ այլ միջոցառմամբ փոխարինելու համար պարտադիր է սույն օրենքի 10-րդ հոդվածում սահմանված ընթացակարգերի իրականացումը։
4. Էական վնասի վերականգնման միջոցառումների պլանում փոփոխություններ կատարելու վերաբերյալ որոշումը Գործակալությունը կայացնում է   համապատասխան դիմումը իրեն ներկայացնելուց հետո 60 օրացուցային օրվա ընթացքում։ Մինչև տվյալ որոշման կայացումը կասեցվում է այն վերականգնման միջոցառման իրականացման ժամկետի ընթացքը, որի փոխարինումը խնդրվում է մեկ այլ միջոցառմամբ։ 
5. Էական վնաս հասցնելու համար պատասխանատու անձը պարտավոր է ապահովել Գործակալության կողմից էական վնասի վերականգնման միջոցառումների պլանի քննարկման, ինչպես նաև դրանում փոփոխություն կատարելու հարցի  և վնասված տարածքի հարակից կամ այլ տարածքում էական վնասը վերականգնելու համար փոխհատուցող/համարժեք միջոցառումներ իրականացնելու անհրաժեշտության հարցի քննարկման համար Գործակալության կողմից  կատարված ծախսերի (այդ թվում, փորձաքննության, հետազոտական ​​աշխատանքների արժեքի, հանրային փորձագետի վարձատրության և գործուղման ծախսերը) լրիվ փոխհատուցում։ Այդ ծախսերի հաշվարկման և փոխհատուցման կանոնները սահմանվում են Վրաստանի օրենսդրությամբ։
6. Գործակալությունն իրավազոր է յուրաքանչյուր կոնկրետ դեպքում անհատական ​​վարչաիրավական ակտով ստեղծել համապատասխան հանձնաժողով՝ էական վնասի վերականգնման միջոցառումների ծրագիրը համաձայնեցնելու համար: Նշված հանձնաժողովի կազմը և գործունեության կարգը որոշվում են նախարարի հրամանով։
Հոդված 12. Էական վնասի վերականգնման միջոցառումների իրականացումը և էական վնասի վերականգնման միջոցառման պլանի իրականացման վերահսկողությունը
1. Էական վնաս հասցնելու համար պատասխանատու անձը պարտավոր է իրականացնել էական վնասի վերականգնման միջոցառումները՝ համաձայն էական վնասի վերականգնման պլանով սահմանված ժամանակացույցի։
2. Էական վնասի վերականգնման պլանի իրականացումը վերահսկում է Դեպարտամենտը։
3. Էական վնաս հասցնելու համար պատասխանատու անձին պատասխանատվություն է նշանակվում էական վնասի վերականգնման պլանը չկատարելու համար՝ համաձայն Վրաստանի օրենսդրությամբ սահմանված կարգի։
4. Գործունեություն իրականացնող անձի փոփոխության դեպքում էական վնասի վերականգնման միջոցառումները որոշելու և իրականացնելու պարտավորությունը փոխանցվում է գործունեություն իրականացնող նոր անձին։
Հոդված 13. Շրջակա միջավայրին վնաս հասցնելու ռիսկի ֆինանսական ապահովումը
1. Սույն օրենքի Հավելված №2-ով («Շրջակա միջավայրի համար հատկապես վտանգավոր գործունեություններ») նախատեսված գործունեություն իրականացնող անձը պարտավոր է նշված գործունեությունը սկսելուն պես և դրա իրականացման ընթացքում ունենալ համապատասխան, շրջակա միջավայրին վնաս հասցնելու ռիսկի ֆինանսական ապահովման հնարավորություն։ 
2. Շրջակա միջավայրին վնաս հասցնելու ռիսկի ֆինանսական ապահովման տեսակներն են՝
ա) ապահովագրությունը,
բ) բանկային երաշխիքը։
3. Շրջակա միջավայրին վնաս հասցնելու ռիսկի ֆինանսական ապահովման չափը որոշվում է շրջակա միջավայրին վնաս հասցնելու ռիսկի գնահատման հիման վրա և ներառում է հետևյալ փուլերը՝
ա) այս ռիսկի գնահատում,
բ) այս ռիսկի մշակում,
գ) ծախսերի նույնականացում և գնահատում վատագույն սցենարի համար։
4. Շրջակա միջավայրի համար  հատկապես վտանգավոր գործունեություն իրականացնելով շրջակա միջավայրին վնաս հասցնելու ռիսկի ֆինանսական ապահովման կարգը ենթաօրենսդրական նորմատիվ ակտով  սահմանում է Վրաստանի կառավարությունը։ 
5. Սույն հոդվածով նախատեսված շրջակա միջավայրին վնաս հասցնելու ռիսկի ֆինանսական ապահովման պարտավորությունը չի տարածվում բյուջետային հաստատության վրա։
Հոդված 14. Բնապահպանական ծրագրի հիմնական նպատակները և դրա միջոցների տնօրինումը
1. Բնապահպանական ծրագրի հիմնական նպատակներն են․
ա) շրջակա միջավայրին վնաս հասցնելու կանխարգելումը,
բ) շրջակա միջավայրի վիճակի վերականգնումը,
գ) շրջակա միջավայրի վիճակի բարելավումը։
դ) շրջակա միջավայրի հետազոտումը։
2. Բնապահպանական ծրագրի միջոցները տնօրինում է Նախարարությունը՝ Բնապահպանական ծրագրի հանձնաժողովի հանձնարարականի հիման վրա։ Բնապահպանական ծրագրի հանձնաժողովն իր գործունեությունն իրականացնում է  հրապարակայնության և թափանցիկության սկզբունքների պահպանմամբ։
3. Բնապահպանական ծրագրից ֆինանսավորված միջոցառումները կարող են ծառայել միայն սույն հոդվածի 1-ին կետով և սույն օրենքի 2-րդ հոդվածի 2-րդ կետի «ա», «բ» և «դ»-«ը» ենթակետերով նախատեսված հարցերի լուծմանը և նույն օրենքով սահմանված համապատասխան միջոցառումների իրականացմանը։
4. Շրջակա միջավայրի ծրագրի հանձնաժողովը բաղկացած է Վրաստանի օրենսդիր իշխանության և գործադիր իշխանության ներկայացուցիչներից և շահագրգիռ անձանցից։
5. Բնապահպանական ծրագրի հանձնաժողովի  կազմը սահմանվում է և նշված Հանձնաժողովի կողմից սույն օրենքով նախատեսված հանձարարականների մշակման կարգը սահմանվում է Վրաստանի կառավարության որոշմամբ։
Հոդված 15. Բնապահպանական ծրագրի ֆինանսավորման աղբյուրը
1. Բնապահպանական ծրագրի ֆինանսավորման աղբյուրը Վրաստանի պետական ​​բյուջեն է։
2. Սույն օրենքի 4-րդ հոդվածի 7-րդ կետով և 5-րդ հոդվածի 1-ին կետի «ե» և «զ» ենթակետերով նախատեսված գումարները, ինչպես նաև վնասի դրամական տեսքով հատուցման արդյունքում վճարված գումարներն ուղղվում են Վրաստանի պետական ​​բյուջե՝ պետական ​​գանձարանի միասնական հաշվին։
Հոդված 16. Բնապահպանական ծրագրից  ֆինանսավորված միջոցառումների իրականացումը և դրանց վերահսկողությունը
Բնապահպանական ծրագրի հանձնաժողովի հանձարարականի հիման վրա Նախարարությունն իր որոշմամբ սահմանում է բնապահպանական ծրագրից  ֆինանսավորված միջոցառումների իրականացման համար  պատասխանատու մարմին (բացառությամբ Դեպարտամենտի) և(կամ) այդ միջոցառումների իրականացումը վերահսկող մարմին։  Այս մարմինն իրավազոր է համապատասխան միջոցառման ծառայություն գնել։
Գլուխ III
Վարչական իրավախախտումներ, վարչական իրավախախտումների վերաբերյալ գործի վարույթը և քրեական պատասխանատվությունը
Հոդված 17. Շրջակա միջավայրին էական վնաս հասցնելու անխուսափելի վտանգի կամ էական վնասի մասին  չտեղեկացնելը
Շրջակա միջավայրին էական վնաս հասցնելու անխուսափելի վտանգի մասին կամ էական վնասի մասին  չտեղեկացնելը կհանգեցնի տուգանման՝        5 000 լարիից  10 000 լարիի չափով։
Հոդված 18. Վնասված շրջակա միջավայրը սկզբնական (մինչև վնաս հասցնելը եղած) վիճակի վերականգնման կամ սկզբնական (մինչև վնաս հասցնելը եղած) վիճակին մոտ վիճակի վերականգնելու հնարավորության վերաբերյալ տեղեկություն չտրամադրելը
Վնասված շրջակա միջավայրը սկզբնական (մինչև վնաս հասցնելը եղած) վիճակի կամ սկզբնական (մինչև վնաս հասցնելը եղած) վիճակին մոտ վիճակի վերականգնելու հնարավորության վերաբերյալ տեղեկություն չտրամադրելը հանգեցնում է տուգանման՝ 5 000 լարիի չափով։  
Հոդված 19. Շրջակա միջավայրին վնաս հասցնելը կանխելու/մեղմելու համար անհրաժեշտ միջոցառումներ չիրականացնելը
Շրջակա միջավայրին վնաս հասցնելը կանխելու/մեղմելու համար անհրաժեշտ միջոցառումներ չիրականացնելը հանգեցնում է տուգանման՝ 10 000-ից 20 000 լարիի չափով։  
Հոդված 20. Վնասի/էական վնասի տարածումը կանխելու և(կամ) մեղմելու համար անհրաժեշտ միջոցառումներ չձեռնարկելը
Վնասի/էական վնասի տարածումը կանխելու և(կամ) մեղմելու համար անհրաժեշտ միջոցառումներ չձեռնարկելը  կհանգեցնի տուգանման՝ 20 000-ից 40 000 լարի չափով։ 
Հոդված 21. Սույն օրենքի 15-րդ հոդվածով նախատեսված գումարները Վրաստանի պետական ​​բյուջե, պետական ​​գանձարանի միասնական հաշիվ փոխանցելու պարտավորության չկատարումը
Սույն օրենքի 15-րդ հոդվածով նախատեսված գումարները Վրաստանի պետական բյուջե, պետական գանձարանի միասնական հաշիվ փոխանցելու պարտավորության չկատարումը կհանգեցնի տուգանման՝ 5 000-ից 10 000 լարիի չափով։  
Հոդված 22. Էական վնասի վերականգնման միջոցառումների պլանի և(կամ) իրականացվելիք միջոցառումների նախահաշվի մասին եզրակացություն  չներկայացնելու պահանջները չկատարելը
1. Շրջակա միջավայրին էական վնաս հասցնելու համար պատասխանատու անձի կողմից էական վնասի վերականգնման միջոցառումների պլանի և(կամ) իրականացվելիք միջոցառումների նախահաշվի մասին եզրակացությունը սահմանված ժամկետում չներկայացնելը հանգեցնում է տվյալ անձի տուգանման՝ 1 000 լարիի չափով։ 
2. Շրջակա միջավայրին էական վնաս հասցնելու համար պատասխանատու անձի կողմից էական վնասի վերականգնման միջոցառումների պլանի և(կամ) իրականացվելիք միջոցառումների նախահաշվի մասին եզրակացություն ​​ներկայացնելու պարտավորության չկատարումը հանգեցնում է այդ անձի տուգանման՝ 20 000-ից 40 000 լարիի չափով։  

Հոդված 23. Շրջակա միջավայրին էական վնաս հասցնելու համար պատասխանատու անձի կողմից էական վնասի վերականգնման միջոցառումների պլանով նախատեսված միջոցառումները չիրականացնելը
Շրջակա միջավայրին էական վնաս հասցնելու համար պատասխանատու անձի կողմից էական վնասի վերականգնման միջոցառումների պլանով նախատեսված միջոցառումները չիրականացնելը կհանգեցնի այս անձի տուգանման՝ 40 000-ից 80 000 լարիի չափով։  
Հոդված 231. Շրջակա միջավայրին էական վնաս հասցնելը
1. Անօրինական գործողությամբ շրջակա միջավայրին էական վնաս հասցնելը, բացառությամբ սույն հոդվածի 2-րդ կետով նախատեսված դեպքի՝ 
կհանգեցնի անձի տուգանման՝ 40 000-ից 80 000 լարիի չափով՝ իրավախախտման զենքի բռնագրավմամբ կամ առանց դրա և իրավախախտման օբյեկտի բռնագրավմամբ։  
2. Շրջակա միջավայրի համար հատկապես վտանգավոր գործունեություն իրականացնելու շրջանակներում շրջակա միջավայրին էական վնաս հասցնելը՝ 
կհանգեցնի գործունեություն իրականացնող անձի տուգանման՝ 50 000-ից 100 000 լարիի չափով՝  իրավախախտման զենքի բռնագրավմամբ կամ առանց դրա և իրավախախտման օբյեկտի բռնագրավմամբ։  
Ծանոթություն․ Սույն հոդվածի նպատակների համար շրջակա միջավայրին էական վնաս է համարվում այնպիսի ​​վնասը, երբ շրջակա միջավայրը վնասելու մակարդակը համապատասխանում է սույն օրենքի Հավելվածով №1-ով նախատեսված էական վնասը սահմանող չափանիշներին։
2025 թվականի հունիսի 26-ի Վրաստանի № 795 օրենք – կայք, 04.07.2025թ.
Հոդված 24. Շրջակա միջավայրի համար հատկապես վտանգավոր գործունեություն իրականացնելը՝ առանց շրջակա միջավայրին վնաս հասցնելու ռիսկի ֆինանսական ապահովման
Շրջակա միջավայրի համար հատկապես վտանգավոր գործունեություն իրականացնելը՝ առանց շրջակա միջավայրին վնաս հասցնելու ռիսկի ֆինանսական ապահովման, հանգեցնում է տուգանման՝ 10 000 լարիի չափով։
Հոդված 25. Սույն օրենքով նախատեսված վարչական իրավախախտումների արձանագրություններ կազմելու իրավազորություն ունեցող մարմինների պահանջները չկատարելը
1. Չնայած անձի կողմից  սույն օրենքով նախատեսված վարչական իրավախախտում կատարելու համար նրան պատասխանատվություն նշանակելուն (բացառությամբ Վրաստանի վարչական իրավախախտումների վերաբերյալ օրենսգրքի 232-րդ հոդվածով նախատեսված դեպքերի), վարչական իրավախախտման արձանագրություն կազմելու իրավազորություն ունեցող մարմնի վարչական գրությամբ սահմանված պարտավորությունը սահմանված ժամկետում չկատարելը հանգեցնում է անձի տուգանման՝ սույն օրենքի այն հոդվածով կամ կետով սահմանած առավելագույն պատժամիջոցի կրկնապատիկի չափով, որի խախտման պատճառով անձին նշանակվել է վարչական իրավախախտման չեղարկում։
2. Անկախ սույն հոդվածի 1-ին կետով նախատեսված վարչական գրությունը չկատարելու համար անձին պատասխանատվությու նշանակելուց  (բացառությամբ Վրաստանի վարչական իրավախախտումների վերաբերյալ օրենսգրքի 232-րդ հոդվածով նախատեսված դեպքերի), սույն օրենքով նախատեսված վարչական իրավախախտումների վերաբերյալ արձանագրություն կազմելու իրավազորություն ունեցող մարմնի վարչական գրությամբ սահմանված պարտավորության սահմանված ժամկետում չկատարումը հանգեցնում է անձի տուգանման՝ սույն օրենքի այն հոդվածով կամ կետով սահմանած առավելագույն պատժամիջոցի կրկնապատիկի չափով, որի խախտման պատճառով անձին նշանակվել է վարչական իրավախախտման չեղարկում։ 
3. Սույն օրենքով նախատեսված վարչական իրավախախտման վերաբերյալ արձանագրություն կազմելու իրավազորություն ունեցող մարմնի աշխատակցի կողմից իրավունքի իրականացմանը և պարտականությունների կատարմանը խոչընդոտելը հանգեցնում է տուգանման՝ 5 000 լարիի չափով։
Հոդված 26. Վարչական իրավախախտման գործի վարույթը
1. Սույն օրենքով նախատեսված վարչական իրավախախտման գործի վարույթը և պատժամիջոցների նշանակումն իրականացվում են սույն օրենքով և Վրաստանի վարչական իրավախախտումների մասին օրենսգրքով սահմանված կարգով։
11. Իրավախախտի նկատմամբ սույն օրենքով նախատեսված վարչական տույժը կարող է կիրառվել համապատասխան վարչական իրավախախտման հայտնաբերման օրվանից ոչ ուշ, քան 6 ամսվա ընթացքում։
2. Սույն օրենքի 17-րդ–23-րդ և 24-րդ հոդվածներով, ինչպես նաև 25-րդ հոդվածի 3-րդ կետով նախատեսված գործողությունը, որը կատարվել է կրկնական, կհանգեցնի համապատասխան հոդվածով/կետով նախատեսված առավելագույն տուգանքի կրկնապատկմանը։
3. Իրավախախտի նկատմամբ սույն գլխով նախատեսված պատասխանատվության կիրառումը չի ազատում նրան սույն օրենքով սահմանված պարտավորությունները կատարելուց։
4. Սույն օրենքի 17-րդ–25-րդ հոդվածներով նախատեսված վարչական իրավախախտումների արձանագրությունները  կազմում է Դեպարտամենտը։
5. Շրջանային (քաղաքային) դատարանը քննարկում է սույն օրենքի 17-րդ–25-րդ հոդվածներով նախատեսված վարչական իրավախախտումների վերաբերյալ գործերը։
6. Իրավախախտն  իրավունք ունի սույն օրենքով նախատեսված վարչական իրավախախտման համար կազմված վարչական իրավախախտման արձանագրությունը բողոքարկել դատարան։
2025 թվականի հունիսի 26-ի Վրաստանի № 795 օրենք – կայք, 04.07.2025թ.
Հոդված 27. Քրեական պատասխանատվություն
1. Շրջակա միջավայրին էական վնաս հասցնելու դեպքում էական վնաս հասցնելու համար պատասխանատու անձի քրեական պատասխանատվության հարցը կարգավորվում է Վրաստանի քրեական օրենսգրքով։
2. Էական վնաս հասցնելու համար պատասխանատու անձի քրեական պատասխանատվությունը չի բացառում նրա բնապահպանական պատասխանատվություն։
Գլուխ IV
Անցումային և եզրափակիչ դրույթներ
Հոդված 28. Օրենքն ուժի մեջ մտնելու հետ կապված անցումային դրույթներ
1. Մինչև 2022 թվականի հուլիսի 1-ն անձի կողմից կատարված անօրինական գործողության հետևանքով հասցված վնասը/էական վնասը հաշվարկվի և հատուցվի մինչև 2022 թվականի հուլիսի 1-ը գործող կարգով, իսկ եթե մինչև 2022 թվականի հուլիսի 1-ը կատարված անօրինական գործողության հետևանքով անձին չի նշանակվել  շրջակա միջավայրին պատճառված վնասը/էական վնասը հատուցելու պարտավորություն (օրինական ուժի մեջ մտած համապատասխան որոշում չկա), նա իրավունք ունի մինչև 2024 թվականի դեկտեմբերի 1-ը դիմել  Դեպարտամենտ և նրանից պահանջել սույն օրենքով նախատեսված բնապահպանական պատասխանատվության կամ խիստ բնապահպանական պատասխանատվության  նշանակման ընթացակարգերը տարածել  իր նկատմամբ։ 
2. Եթե անձն օգտվի սույն հոդվածի 1-ին կետով նախատեսված իրավունքից, նա կկորցնի իրավունքը վնասը/էական վնասը  փոխհատուցելու մինչև 2022 թվականի հուլիսի 1-ը գործող կարգով։
3. Եթե անձը օգտվում է սույն հոդվածի 1-ին կետով նախատեսված իրավունքից, վնասը/էական վնասը գնահատվի, և նրան նշանակվի բնապահպանական պատասխանատվություն կամ խիստ բնապահպանական պատասխանատվություն  միայն սույն օրենքով սահմանված դեպքերում և սահմանված կարգով։ 
4. Սույն օրենքի Հավելված №2-ով («Շրջակա միջավայրի համար  հատկապես վտանգավոր գործունեություններ») նախատեսված համապատասխան գործունեություն իրականացնող անձի նկատմամբ, որը սկսել է նշված գործունեությունը մինչև 2026 թվականի սեպտեմբերի 1-ը, նույն օրենքի 13-րդ հոդվածով սահմանված պարտավորությունը կառաջանա 2026 թվականի սեպտեմբերի 1-ից։
2023 թվականի հունիսի 29-ի Վրաստանի № 3387 օրենք – կայք, 30.06.2023թ.
Հոդված 29. Օրենքն ուժի մեջ մտնելու հետ կապված հրապարակվելիք/ընդունվելիք և ուժը կորցրած ճանաչվելիք իրավական ակտերը և իրականացվելիք միջոցառումները
1. Նախարարը մինչև 2022 թվականի հուլիսի 1-ը հրապարակի «Վնասված տարածքին հարակից կամ այլ տարածքում իրականացվելիք զգալի վնասի վերականգնման համար ձեռնարկվելիք փոխհատուցողական/համարժեք միջոցառումների որոշման հանձնաժողովի կանոնակարգը հաստատելու մասին» հրամանը։
2. Վրաստանի կառավարությունը՝
ա) մինչև 2022 թվականի հուլիսի 1-ն  ընդունի հետևյալ որոշումները՝
ա.ա) «Շրջակա միջավայրին հասցված վնասի համար դրամական տեսքով հատուցման կարգի մասին»,
ա.բ) «Շրջակա միջավայրին էական վնաս հասցնելու համար պատասխանատու անձի կողմից էական վնասի վերականգնման միջոցառումները որոշելու չափանիշների և էական վնասի վերականգնման միջոցառումների պլան կազմելու կարգի մասին»,
ա.գ) «Բնապահպանական ծրագրի հանձնաժողովի կազմը որոշելու և դրա կանոնակարգը հաստատելու մասին»,
ա.դ) «Վնասված տարածքին հարակից կամ այլ տարածքում իրականացվելիք էական վնասի վերականգնման համար փոխհատուցող/համարժեք միջոցառումներ ընտրելու կարգի մասին»,
բ) մինչև 2025 թվականի սեպտեմբերի 1-ն ընդունի որոշում «Շրջակա միջավայրին հատկապես վտանգավոր գործունեության իրականացմամբ  վնաս հասցնելու ռիսկի ֆինանսական ապահովման կարգի մասին»։ 
3. 2022 թվականի հուլիսի 1-ից ուժը կորցրած  հայտարարվի «Վտանգավոր նյութերով հարուցված վնասի փոխհատուցման մասին» Վրաստանի 1999 թվականի հուլիսի 23-ի օրենքը (Վրաստանի օրենսդրական տեղեկատու, № 40(47), 1999թ., հոդվ․ 200)։
4. 2022 թվականի հունվարի 1-ից Գործակալությունը և Դեպարտամենտն  ապահովեն սույն օրենքով իրենց վերապահված գործառույթների անխափան կատարման համար անհրաժեշտ կառուցվածքային ստորաբաժանումներ ստեղծելու  և(կամ) պաշտոնատար անձանց թափուր պաշտոններում նշանակելու համար համապատասխան մրցույթներ հայտարարելու համար Վրաստանի օրենսդրությամբ նախատեսված համապատասխան միջոցառումների իրականացում։ 
2023 թվականի հունիսի 29-ի Վրաստանի № 3387 օրենք – կայք, 30.06.2023թ.։
Հոդված 30. Օրենքն ուժի մեջ մտնելը
1. Սույն օրենքը, բացառությամբ սույն օրենքի 1-ին–28 հոդվածների և №1 և №2 հավելվածների, ուժի մեջ մտնի հրապարակման պահից։
2. Սույն օրենքի 1-ին–12-րդ և 14-րդ–28-րդ հոդվածները, ինչպես նաև №1 և №2 հավելվածներն ուժի մեջ  մտնեն 2022 թվականի հուլիսի 1-ից։
3. Սույն օրենքի 13-րդ հոդվածն ուժի մեջ  մտնի 2026 թվականի սեպտեմբերի 1-ից։
2023 թվականի հունիսի 29-ի Վրաստանի № 3387 օրենք – կայք, 30.06.2023թ․
Վրաստանի նախագահ Սալոմե Զուրաբիշվիլի

Թբիլիսի,
2021 թվականի մարտի 2
N244-IVՀՆ-XՀԼ

Հավելված № 1
2025 թվականի հունիսի 26-ի Վրաստանի № 795 օրենք – կայք, 04.07.2025

Էական վնասի որոշման չափանիշները
1. Կենսաբազմազանություն.
ա) Վրաստանի «Կարմիր ցուցակի» հետևյալ կատեգորիաներում ընդգրկված առնվազն 1 (մեկ) առանձնյակ ոչնչացվել կամ այնպես է վնասվել, որ առաջացել է նրա ոչնչացման վտանգ․ 
ա.ա) անհետացման վտանգի տակ գտնվող տաքսոն՝ EN (Endangered),
ա.բ) անհետացման ծայրահեղ վտանգի տակ գտնվող տաքսոն՝ CR (Critically Endangered),
ա.գ) ազգային մակարդակով անհետացած՝ RE (Regionally extinct);
բ) «Եվրոպայի վայրի բնության և բնական միջավայրի պահպանության մասին» կոնվենցիայով (Բեռնի կոնվենցիայով).
բ․ա) խիստ պաշտպանված տեսակի առնվազն 1 (մեկ) առանձնյակ, որը միևնույն ժամանակ ներառված է  Վրաստանի «Կարմիր ցուցակի» հետևյալ կատեգորիաներում. անհետացման վտանգի տակ գտնվող տաքսոն՝ EN (Endangered), անհետացման ծայրահեղ վտանգի տակ գտնվող տաքսոն՝ CR (Critically Endangered), ազգային մակարդակով անհետացած՝ RE (Regionally extinct),  ոչնչացվել կամ այնպես է վնասվել, որ առաջացել է նրա ոչնչացման վտանգ,
բ.բ) պաշտպանված այլ, մնացած տեսակների առանձնյակներ  ոչնչացվել են կամ այնպես են վնասվել, որ առաջացել է նրանց ազգային կամ տեղական պոպուլյացիաների ոչնչացման վտանգ,  
գ) պետական ​​արգելոցը, ազգային պարկը, բնության հուշարձանը, պահպանվող տարածքն ամբողջությամբ կամ մասնակիորեն (ընդհանուր մակերեսի ավելի քան 0.01%-ը) ոչնչացվել է կամ կորել է այն նպատակը և(կամ) նշանակումը, որի համար այն ստեղծվել է։
դ) «Զմրուխտե ցանցի» տարածքը վնասվել է այնպես, որ  կորել է այն նպատակը և(կամ) նշանակումը, որի համար այն ստեղծվել է,
ե) Ռամսարի տարածքը վնասվել է այնպես, որ  կորել է այն նպատակը և(կամ) նշանակումը, որի համար այն ստեղծվել է,
զ) ավելի քան 0.5 հեկտար անտառ այնպես է վնասվել/ոչնչացվել, որ այդ անտառը կորցրել է իր համար սահմանված գործառույթը, և դրա մասնակի կամ լրիվ վերականգնումն անհնար է։
2. Հողատարածքներ՝
ա) գյուղատնտեսական նշանակության 500 քմ կամ ավելի հողատարածք աղտոտված է (աղտոտման մակարդակը երկու կամ ավելի անգամ բարձր է բազիսային մակարդակից) կամ ամբողջությամբ դեգրադացված է,
բ) գյուղատնտեսական հողատարածքի 1 500 քմ կամ ավելին աղտոտված է (աղտոտման մակարդակը բարձր է բազիսային մակարդակից) և(կամ) դեգրադացված է,
գ) պետական ​​անտառի տարածքում գտնվող 500 քառ. մ  կամ ավելի հողատարածք աղտոտված է (աղտոտման մակարդակը գերազանցում է բազիսային մակարդակը) և(կամ) դեգրադացված է,
դ) Զմրուխտե ցանցի, Ռամսարի և(կամ) որևէ կատեգորիայի պահպանվող տարածքներում գտնվող 250 քառ.մ կամ ավելի հողատարածք աղտոտված է (աղտոտման մակարդակը գերազանցում է բազիսային մակարդակը) և(կամ) դեգրադացված է։
3. Ջուր.
ա) մակերևութային ջրային մարմինը չորացել է (գետի դեպքում գետի հունը չորացել է առնվազն 500 մետր տարածության վրա),
բ) մակերևութային ջրային օբյեկտ արտանետվող կեղտաջրերում աղտոտող քիմիական նյութերի կոնցենտրացիան գերազանցում է սահմանված նորմերը 10 կամ ավելի անգամ։ Ինչպես նաև, աղտոտիչ քիմիական նյութերի ցանկը և դրանց առավելագույն թույլատրելի կոնցենտրացիաները մակերևութային ջրային մարմին թափվող կեղտաջրերում որոշվում են Վրաստանի կառավարության «Շրջակա միջավայրի տեխնիկական կանոնակարգերի հաստատման մասին» որոշմամբ։
գ) Ջրային օբյեկտի վրա վնասակար ազդեցությունը ոչնչացրել է ձկնային պաշարները։






Հավելված №2
 
2023 թվականի հունիսի 29-ի Վրաստանի №3387 օրենք – կայք, 30.06.2023թ․

Շրջակա միջավայրի համար հատկապես վտանգավոր գործունեություններ 
1. Բնապահպանական գնահատման օրենսգրքի I հավելվածով նախատեսված գործունեությունները, որոնց համար տրվել է նույն օրենսգրքով նախատեսված բնապահպանական որոշում և(կամ) մինչև 2018 թվականի հունվարի 1-ը հրապարակվել է շրջակա միջավայրի վրա ազդեցության ոլորտում համապատասխան վարչաիրավական ակտ։ Գործունեություններ, որոնց համար կայացվել է ընթացիկ գործունեության շարունակման մասին որոշում, կամ որը ենթակա է այդ որոշման կայացմանը։
2. Բնապահպանական գնահատման օրենսգրքի II հավելվածով նախատեսված գործունեություններ, որոնք նույն օրենսգրքով նախատեսված սկրինինգի ընթացակարգի հետևանքով կենթարկվեն շրջակա միջավայրի վրա ազդեցության գնահատման։
3. Թափոնների կառավարման օրենսգրքի 26-րդ հոդվածի 1-ին մասի «դ» ենթակետով նախատեսված գործունեություն։
4. Վտանգավոր բեռների փոխադրումը, որը ներառված է «Տեխնիկական կանոնակարգի՝ «Տրանսպորտային միջոցներով վտանգավոր բեռների տեղափոխման կարգի» Վրաստանի կառավարության 2019 թվականի փետրվարի 15-ի №89 որոշման կարգավորման ոլորտում։
[bookmark: _GoBack]5. Վտանգավոր բեռների փոխադրումը, որը ներառված է «Օդային տրանսպորտով վտանգավոր բեռների փոխադրման կարգը հաստատելու մասին» ՀԻԻԱ Քաղաքացիական ավիացիայի գործակալության տնօրենի 2013 թվականի դեկտեմբերի 27-ի № 263 հրամանի կարգավորման ոլորտում։ 
6. Անտառափայտի պատրաստման հատուկ լիցենզիայով նախատեսված գործունեություն։ 
7. Որսորդական տնտեսության հատուկ լիցենզիայով նախատեսված գործունեություն։
8. Վրաստանի Անտառային օրենսգրքով նախատեսված անտառանյութի պատրաստում։
[9. «Արդյունաբերական արտանետումների մասին» Վրաստանի օրենքի I հավելվածով սահմանված գործունեություններ։ (Ուժի մեջ  մտնի 2026 թվականի սեպտեմբերի 1-ից)]

